
Հայաստանի Հանրապետության մշակույթի նախարարության աջակցությամբ նախատեսվում է կազմակերպել գեղարվեստական ճամբար: Գեղարվեստական ճամբարին կմասնակցեն մինչև 25 տարեկան երիտասարդ կատարողներ, ովքեր համատեղ ջանքերով կմշակեն առանձին համարներ:

Կլինեն հանդիպումներ հայ կոմպոզիտորների և երաժշտագետների հետ, ովքեր կանցկացնեն վարպետության դասեր, սեմինարներ, կներկայացնեն իրենց գործունեությունը: Հավաքի շրջանակներում տեղի կունենա նաև հանդիպում երիտասարդ կոմպոզիտորների հետ, որի շրջանակներում կքննարկվեն 21-րդ դարի երաժշության զարգացման հեռանկարները: Փառատոնը կեզրափակվի 12-օրյա աշխատանքի ամփոփմամբ և գալա համերգով, որը տեղի կունենա Դիլիջանի էդվարդ Միրզոյանի անվան կոմպոզիտորների ստեղծագործակւսն տան Բեթհովենի անվան դահլիճում: Կկազմակերպվի էքսկուրսիա դեպի Հաղարծին:

